
Annotatsiya: JSST ma’lumotlariga ko’ra, har yili dunyoda bir milliardga yaqin 

diareya kasalligi qayd etiladi. O’tkir ichak infektsiyalari (O’II) bilan kasallanish 

yuqori darajada bo’lib, barcha yuqumli kasalliklar orasida barqaror ravishda 2-3 

o’rinni egallaydi [3, 7] va aniqlangan etiologiyali o’tkir ichak infektsiyalari ulushi 

ortib bormoqda. Ko’rib chiqilayotgan kasalliklarning 87,6 % bakterial xususiyatga 

ega bo’lib, ularning katta qismi Enterobacteriaceae oilasining shartli-patogen 

bakteriyalaridan kelib chiqadi [1, 6]. Eng keng tarqalgan patogenlar - Proteus 

mirabilis, P. vulgaris, Klebsiella pneumoniae, Enterobacter cloacae, E. aerogenes, 

Citrobacter freundii, Serratia xisoblanadi [2, 4 ]. Inson patologiyasida shartli-patogen 

mikroorganizmlarning roli ortib borishining sabablaridan turli xil muhit omillari 

ta’sirida ularning biologik xususiyatlarining o’zgarishi, ijtimoiy-iqtisodiy va 

epidemiologik sharoitlar o’zgarishi bilan bog’liq. Ichak mikroflorasining o’zgarishi 

(ko’pincha yuqumli genezli) erta yoshdagi bolalarning immun tizimidagi o’zgarishlar 

bilan kelib chiqadi. Immun tizimining hujayraviy va gumoral parametrlarining 

buzilish holati organizmning rezistentligini pasaytiradi [5]. Natijada allergik, 

infeksion va autoimmun asoratlarga olib keladi. 

Kalit so’zlar: opportunistik flora, o’tkir ichak infektsiyasi, bakterial infeksiya. 

Abstract: according to WHO data, about one billion cases of diarrhea are 

registered in the world every year. The incidence of acute intestinal infections (AII) is 

high, it consistently ranks 2-3 among all infectious diseases [3, 7], and the share of 

acute intestinal infections with a defined etiology is increasing. 87.6% of the 

considered diseases are bacterial in nature, most of them are caused by conditionally 

pathogenic bacteria of the Enterobacteriaceae family [1, 6]. The most common 

pathogens are Proteus mirabilis, P. vulgaris, Klebsiella pneumoniae, Enterobacter 

cloacae, E. aerogenes, Citrobacter freundii, Serratia [2, 4]. One of the reasons for the 

increasing role of conditionally pathogenic microorganisms in human pathology is 

the change of their biological properties under the influence of various environmental 

factors, and the change of socio-economic and epidemiological conditions. Changes 

in the intestinal microflora (often of infectious origin) are caused by changes in the 

immune system of children of early age. Disruption of the cellular and humoral 

parameters of the immune system reduces the body's resistance [5]. As a result, it 

leads to allergic, infectious and autoimmune complications. 

Keywords: opportunistic flora, acute intestinal infection, bacterial infection. 

 

Tadqiqot maqsadi: Samarqand viloyati xududida shartli patogen flora 

tomonidan chaqiriladigan ichak infeksiyalarining klinik va epidemiologik kechish 

hususiyatlarini aniqlashdan iborat. 

Tadqiqot usullari va materiallari: Samarqand viloyat yuqumli kasalliklar klinik 

shifoxonasiga (SVYuKKSh) 2021 yil davomida murojaat qilib kelgan 461 nafar 

(100%) bemor kuzatildi. Tekshiruv materiali sifatida: umumiy qon, siydik, axlat 

taxlili va axlatning bakteriologik tahlili hisoblanadi. Tekshiruv usullaridan klinik, 

epidemiologik, laborator, statistik usullar qo’llanildi. Natijalar retrospektiv holda 

chuqur tahlil qilindi.  

Tadqiqot muhokamasi: O’tkazilgan tadqiqotda Samarqand viloyat yuqumli 

kasalliklar klinik shifoxonasiga (SVYuKKSh) murojaat qilgan bemorlarda 

o’tkazilgan kuzatuv natijalariga asoslangan. Kuzatuv ostiga olingan bemorlar 

Samarqand shaxri, Samarqand viloyati tumanlaridan murojaat qilib kelishgan. 

Bemorlarning manzilgohlari tahlil qilinganida quyidagilar ma’lum bo’ldi. 

Bemorlarning asosiy qismini Samarqand shahridan (59,9%/276) va tumanlaridan 

kelgan bemorlar (40,1%/185) tashkil etdi (1-rasm). 

 
1-rasm. Bemorlarni yashash joyiga nisbatan taqsimlanishi (%). 

Tumanlardan murojaat qilib kelishgan bemorlarimizni yashash joyiga nisbatan 

kuzatuv olib borilganida bemorlarda kasallanish ko’rsatkichini intensivligini 

yuqoriligi: Samarqand tumani (14,3%), Kattaqo’rg’on tumani (9%), Tayloq tumani 

(10%) da kuzatildi. Kasallanish ko’rsatkich quyidagi tumanlarda nisbatan kamroq: 

Urgut tumani (7,4%), Nurobod tumani (6,1%), Pastdarg’om tumani (6,4%), Payariq 

tumani (6,4%), Bulung’ur tumani (6,7%), Jomboy tumani (4,5%), Narpay tumani 

(5,2%), Oqdaryo tumani (6,4%), Ishtixon tumani (3,6%), Qo’shrabod tumani (7,3%), 

Paxtachi tumani (6,7%) (2-rasm).  

 
2-rasm. Tumanlar miqyosida yashash joyiga nisbatan taqsimlanishi (%). 

Kuzatuvga olingan bemorlarimizni shartli patogen flora tomonidan 

qo’zg’atiladigan ichak kasalliklari bilan yil davomida kasallanish holatini tahlil 

qilganimizda boshqa etiologiyali ichak kasalliklarining mavsumiy uchrashi bilan 

to’g’ri kelgan, ya’ni shartli pathogen flora tomonidan chaqirilgan O’II uchrash 

darajasi baxor faslida ( mart-3%, aprel-4%, may-7%), yoz faslida (iyun - 18%, iyul - 

19%, avgust - 22%) va kuz faslida (sentyabr - 14%, oktyabr-7%, noyabr-2%), qish 

faslida (dekabr-1%, yanvar-1%, fevral-2%) oylariga to’g’ri kelgan (3-rasm). 

 
3-rasm. Kasallanishning yil davomida taqsimlanishi (%). 

Kasallangan bemorlarimizni jinslarga bog’liq holda taqsimlaganimizda: ayol 

jinsdagilar 42,6%, erkak jinsdagilar 57,4% tashkil qildi (4-rasm). 

 
4-rasm. Bemorlarni jinsga nisbatan taqsimlanishi (%). 

Sub’ektiv ma’lumotlarga asoslangan holda bemorlarning 19,9% kasallanishni 

sifatsiz ovqat mahsulotlari bilan bog’lash holati, 44,8% tartibsiz ravishda sun’iy 

ovqatlantirishga barvaqt o’tkazilganligi (mol suti, qaymoq, pechene berganligi), 

16,9% bemorlar odatdagi ovqat ratsioniga yangi maxusulotlarni qo’shilganligi 

(mevalar, ovqatlar, sabzavotlar), 18,4% bemorlarda esa boshqa kasalliklar premorbid 

fonida o’tkir ichak kasalliklarini kelib chiqganligi ma’lum bo’ldi. Bemorlarning 

18,9% kasallanish sababi aniqlanmadi. 

Bemorlarda anamnesis morbi tahlil qilinganida, quyidagi holatlar ma’lum 

bo’ldi: bemorlardan 29,9% qismi SVYuKKSh ga murojaat qilib kelishidan oldin 

boshqa shifoxonalarda “Bronxozotiljam”, “Tug’ma yurak nuqsoni”, “Bolalar serebral 

falajligi” kabi tashhislar bilan davo muolajalarini olishgan. 

Bemorlarning 13,4% qismi shifoxonaga kelgunga qadar tartibsiz ravishda, uy 

sharoitida antibakterial dori vositalari va antibiotiklar qabul qilishgan.  

Bemorlarning 24,9% yil davomida bir necha martalab “O’tkir ichak 

infeksiyasi”, “O’tkir gastroenterit” tashxislari bilan statsionar sharoitda davo 

muolajalarini olganligi ma’lum bo’ldi. Bemorlarning 8,6% yil davomida bir necha 

marta turli xil shifoxonalarda davo muoljalari qabul qilishgan. 

Asosiy tashxisga hamroh kasalliklarning qo’shilib kelishining kuzatilishi: 

anemiya 92,3% holda, og’iz bo’shlig’i kandidozi-19,8% holda, oziqlanishning 

buzilishi (gipotrofiya) - 49,2%, turli hildagi diatezlar -14,7% holatda, bronxozotiljam-

16,8 %, bolalar serebral falajligi-1,9% holda aniqlangan.  

Кasallikning og’irlik darajasiga ko’ra: 29,6 % bemorlarda og’ir shaklda, 59,7 % 

bemorlarda kasallikning o’rta og’ir shaklining uchrashi, 10,7% bemorlarda kasallik 

yengil shaklda kechgan (5-rasm).  

 
5-rasm. Kasallikning og’irlik darajasiga ko’ra taqsimlanishi (%). 

Bemorlarda kasallik klinik belgilari tahlil qilinganida: qorin sohasidagi og’riq, 

tana haroratining ko’tarilishi, ahlatining suyuq, yashil rangda, ko’piksimon, ko’p 

miqdordagi shilliq aralash kelishi, qusish, ko’ngil aynishi, umumiy darmonsizlik, 

ishtaxasining pasayishi kuzatilgan. Ahlatning suyuq xolda patologik aralashmalar 

qo’shilib kelishi 100% bemorlarda, qayt qilish 41,4%, qorin dam bo’lishi 59,6%, teri 

qoplamlarining oqimtirligi 68,9%, tana haroratining ko’tarilishi 57,6%, ishtaxaning 

pastligi-100%, xolsizlik -100% holda kuzatilgan.  

Bemorlarning axlatining bakteriologik tekshiruvi natijasida quyidagi holat 

aniqlandi: Citrobacter-18%, Proteus-18,6%, Pseudomonas aeruginosa -8,4%, 

Enterobacter-34,7%, Kleibsiella-17,2% xollarda topildi. Bemorlarning 3,1% qismida 

shartli patogen flora qo’zg’atuvchilarining Stafilaccocus aureus bilan birgalikda 

qo’shilib kelishi aniqlandi.  

Kasallik asoratlaridan suvsizlanishning turlari va darajalariga ko’ra: 

bemorlarning 31,8% gipotonik (suv yetishmovchilik turi), izotonik turi 56,3% 

bemorda, gipertonik (tuz yetishmovchilik turi) 11,9% bemorlarda aniqlandi. 

Bemorlarning umumiy ahlat tahlilida makroskopik tekshiruvda: qon, shilliq, yiringli 

ajralmalar kuzatildi. Axlatning mikroskopik tekshiruvida: eritrotsitlar, leykotsitlar 

aniqlandi.  

Qonning umumiy tahlilida barcha bemorlarda gemoglobinning 120 g/l dan 50 

g/l gacha kamayganligi, leykotsitoz, EChT ning 34mm/soatgacha tezlashishi 

kuzatildi.  

Bemorlarning 21,4% qismida kasallikning asoratlar bilan kechishi kuzatildi. 

Jumladan: gipovolemik shok -2,3%, ITSh- 1,9%, neyrotoksikoz-3,8 % xolatda 

aniqlandi. Statsionar sharoitda davo muolajalarini olgan barcha bemorlarga standart 

asosida antibakterial dori vositalari qo’llanilgan, dezintoksikatsion, oral regidratatsion 

terapiya, simptomatik terapiya qo’llanildi. Bemorlarning shifoxonada davolanish 

davomiyligi (o’rtacha o’rin kuni) 11,05±0,4 kunni tashkil etdi. Bemorlarning umumiy 

ahvolida klinik tuzalish kuzatilishi bilan uyiga javob berilgan. 

Xulosa: ShPF tomonidan chaqirilgan O’IIlarda sub’ektiv ma’lumotlar 

o’rganilganida, anamnezidan qo’pol ravishda, barvaqt sun’iy oziqlantirishga 

o’tkazilgan bolalarda kasallikning ko’p uchrashi aniqlandi. Yil davomida uchrashi 

fasllar kesimida aksariyat xollarda yoz va kuz oylariga to’g’ri keldi. Ko’p xollarda 

salbiy premorbid foni kasallikning rivojlanishiga turtki bo’lib hizmat qilgan. Va shu 

o’rinda hamroh kasalligi bor bolalarda shartli patogen flora tomonidan qo’zg’atilgan 

ichak infeksiyalari og’irroq kechishi aniqlanildi. 

